
Макалада кесиптик билим берүүнүн инновациялык өнү-
гүү шартында окутуунун күтүлүүчү натыйжалары тууралуу 
түшүнүк талкууланган. Бул максатта “натыйжа аркылуу” 
принцибин колдонуу менен практикалар, дисциплиналар, мо-
дулдар боюнча кесиптик даярдоонун мазмунун түзүүдөгү оку-
туучулардын алдына коюлган маселелер калыптандырылган. 
Натыйжада компетенциялардын калыптануу деңгээли түзүл-
гөн, аны менен дисциплина боюнча окутуунун натыйжалары 
пландалган түрдө көрсөтүлгөн жана баалоо каражаттары-
нын фондун түзүү иштелип чыккан. Инсанга багытталган 
окутуу мамилесинин жаңы методикалык мамилеси талдоого 
алынган. Күтүлүүчү натыйжалар, окутуунун натыйжалары, 
билим, билгичтик жана көндүмдүн негизги көрсөткүчтөрү, 
көндүмдөрдү калыптандыруу сыяктуу түшүнүктөрдүн маңы-
зына түшүндүрмө берилген. 

Негизги сөздөр: күтүлүүчү натыйжа, окутуунун натый-
жасы, компетенция, компетенттүүлүк мамиле, баалоо кара-
жаттарынын фонду, инсанга багытталган окутуу, көндүм, 
билгичтик, көндүмдөрдү калыптандыруу. 

В статье раскрываются понятия об ожидаемых резуль-
татах обучения в условиях инновационного развития профес-
сионального образования. С этой целью сформулированы зада-
чи, стоящие перед преподавателями при проектировании со-
держания профессиональной подготовки по дисциплинам, мо-
дулям, практикам с использованием принципа «от результа-
та». Это формулировка уровней сформированности компе-
тенций, представления их в виде планируемых результатов 
обучения по дисциплине и разработка фондов оценочных сред-
ств. Анализирован новый методический подход по личностно-
ориентированному подходу обучения. Раскрыта сущность зна-
чений ожидаемые результаты, результаты обучения, основ-
ные показатели такие как знание, умение и навык, формирова-
ние навыков. 

Ключевые слова: ожидаемые резульаты, результат обу-
чения, компетенция, компетентностный подход, фонд оценоч-
ных средств, личностно-ориентированное обучение, навык, 
умение, формирование навыков. 

The article reveals the concept of expected learning outcomes 
in the context of innovative development of vocational education. To 
this end, the tasks facing teachers in designing the content of pro-
fessional training in disciplines, modules, practices using the prin-
ciple "from the result" are formulated. This is the formulation of the 
levels of formation of competencies, their presentation in the form 
of planned learning outcomes in the discipline and the development 
of funds for evaluation tools. The new methodical approach on the 

personality-oriented approach of training is analyzed. The essence 
of the values of the expected results, learning outcomes, key indica-
tors such as knowledge, skill and skill, the formation of skills is dis-
closed. 

Key words: expected results, learning outcomes, competence, 
competence-based approach, fund of assessment tools, student-cen-
tered learning, skill, skill, skills formation. 

Кыргызстанда билим берүү системасын рефор-
малоо боюнча бир топ алгылыктуу иштер жүргүзүлүп 
келүүдө. Жогорку кесиптик билим берүүнүн мазму-
нун жана түзүлүшүн оптималдаштыруу максатында 
жаңы мамлекеттик билим берүү стандарттарын ком-
петенттүүлүк мамиленин негизинде түзүлүп, колдо-
нулуп жатат. Жогорку кесиптик билим берүүнүн жа-
ңы мамлекеттик билим берүү стандарты өлкөдө бир-
диктүү билим берүү деңгээлин жана мейкиндигин 
камсыздоого мүмкүнчүлүк ачты. Модулдар менен 
окутууга карата иштелип чыккан билим берүү про-
граммаларында негизги системаны түзүүчү элементи 
болуп – окутуунун натыйжасы эсептелет. Окутуу 
процессинин түзүлүшүндө окутуунун натыйжасы 
окууну көзөмөлдөө, баалоо, окуутунун каражаттары 
жана усулдары менен тыгыз байланышкан [1].  

Жогорку кесиптик билим берүүнүн мамлекеттик 
билим берүү стандартынын негизинде билим берүү 
программасын иштеп чыгуу үчүн бир гана аны баян-
доо же компетенцияларды аныктоо жетишсиз. Ар бир 
компетенцияны аныктоодо, аны өздөштүрүүнүн бар-
дык мүмкүн болгон деңгээлдерин таануу маанилүү, ар 
бир компетенцияны өздөштүрүүнүн деңгээли үчүн – 
дескрипторлорду (окутуунун натыйжаларын план-
доо, алар бааланышы жана өлчөнүшү мүмкүн) жана 
ар бир пландалган окутуунун натыйжасы үчүн аны 
баалоонун көрсөткүчтөрүн аныктоо зарыл. Мында 
ошол дескрипторлорду жана көрсөткүчтөрдү баян-
доодо өтө так болуу маанилүү, себеби алар тиешелүү 
билим берүүнүн, окутуунун жана баалоонун усулда-
рына дал келүү менен камсыздалышы керек [2]. 

Жаңыланган билим берүүнүн мазмунуна өтүү 
билим берүүдөгү компетенттүүлүк мамиленин чегин-
де окутууга карата жаңы талаптарды коюуда. Билим 



 
 
 
 
 

268 
 
 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА № 9, 2022 

берүүнүн мазмуну менен түзүлүшүн жаңылоонун ма-
ңызын студенттердин өз алдынча ой-жүгүртүүсүн 
камсыздаган окутуунун салттуу түрүнөн кетүү, билим 
берүүнүн жаңы түзүлүштөгү моделине өтүү түзөт. 
Коомдогу ачыктык, анын тездик менен маалыматка ээ 
болушу жана кыймылдуулугу сыяктуу заманбап өзгө-
рүүлөр билим берүү системасынын талаптарын кес-
кин өзгөртүүдө [3]. 

Заманбап кесиптик билим берүүнүн натыйжала-
рынын түздөн-түз системасында борбордук орунду 
тиешелүү баскычта практикалык тажрыйбага негиз-
делген бүтүрүүчүнүн компетенциясы ээлейт. Бирок, 
билим, билгичтик жана компетенциялардан сыртка-
ры, билим берүүнүн түздөн-түз натыйжалары катары 
түрдүү интеллектуалдык жана инсандык сапаттарын 
өнүктүрүү дагы, белгилүү дүйнө таанымын калыптан-
дыруу дагы жана бүтүрүүчүнүн баалуулуктарынын 
системасы да болушу мүмкүн.  

Билим берүүнүн күтүлүүчү натыйжалары болуп 
билимге ээ болгон инсан канчалык деңгээлде өзүнүн 
негизги жашоодогу ролун ийгиликтүү аткарып жатат, 
мисалы, атуулдун, кызматкердин, мекенди коргоочу-
нун, сабаттуу керектөөчүнүн ж.б. билим берүүдөгү 
күтүлүүчү натыйжалар, мисалы, өнөр жайдагы өндү-
рүштүн натыйжаларынан белгилүү бир жактары ме-
нен айырмаланып турат. Эгерде иштеп чыгарылган 
автоунаалардын же минералдык жер семитркичтер-
дин санын жана сапатын баалоо кыйынчылыктарды 
жаратпаса, билим берүүнүн күтүлүүчү натыйжаларын 
баалоо дайыма эле оңой боло бербейт. Билим берүү 
системасында натыйжага карата басым жасоо методи-
калык мамиленин өзгөрүшүн билдирет: себеби, на-
тыйжа окутуучуга эмес, студентке “байланган” – би-
лим берүү процессинин борборун окутуу эмес окуу 
түзүп калат. Мында эмне окутулганы маанилүү эмес 
(б.а. окутуучу өзүнүн сабактарында студентке эмне 
“берди”), маанилүү болуп студенттин эмнени (окутуу 
мезгилинде студенттин өзү эмнени “алды”) өздөш-
түргөндүгү эсептелет. Мына ушундай учурда гана 
окутуу процессинин аягында анын реалдуу кыймы-
лын баалоого болот. Тескери болгон учурда окутуу-
чунун окутуу таасири (мисалы, мыкты лектор болго-
ну менен окутуп жаткан материалын бышыктап же 
практикалык колдонулушун бекемдебесе) мейкин-
дикте тарап кеткендей эле болот дагы студенттер эч 
нерсени үйрөнбөй калышат. Бирок бул учурда оку-
туучунун окутууга карата коюлган максаты ишке 
ашырылды, б.а. программасы өтүлдү, окутуучу өзүнө 
бөлүнгөн саатты туура пайдаланды десек болот [2].  

Жаңы методикалык мамиле катары кээде аны 
“студентке борбордоштурулган” - деп дагы атап жү-
рүшөт, бул мамиле конкреттүү маселени чечүүгө – 
бардык студенттердин пландалган билим берүүнүн 
натыйжаларына жетишүүсүн камсыздоого багыттал-
ган. Мында окутуунун активдүү жана интерактивдүү 

методдоруна, студенттердин өз алдынча иштерине, 
ошондой эле окутуунун натыйжаларын баалоонун ка-
ражаттары менен технологияларына да көңүл бурул-
ган.  

Ар бир окутуучу өзүнүн кесиптик ишмердүүлү-
гүндө башкы максаттуу багыты катары студенттин 
инсандык-кесиптик өнүгүшүн эсептейт. Мына ушуга 
байланыштуу окутуучу өзүнүн кесиптик-практика-
лык ишмердүүлүгүндө, түзүлгөн кырдаалдан көз-ка-
рандылыкта төмөндөгүдөй багыт алышы мүмкүн: 

 студенттердин интеллектуалдык жөндөм-
дүүлүктөрүн өнүктүрүүгө карата – ой-жүгүртүүдө-
гү өз алдынчалык, окуу материалын тездик менен 
мыкты өздөштүрүү, көнүл буруу, эске тутуу ж.б.; 

 эмоционалдык чөйрөнү өнүктүрүүгө карата 
– эстетикалык табити, көңүл буруудагы тажрыйбасы, 
эмпатия, өзүн-өзү эмоционалдуу көрсөтүүгө, сезим-
дерди көрсөтүү маданиятына карата жөндөмдүүлүгү 
ж.б.; 

 чыгармачылык потенциалын өнүктүрүү – 
оригиналдуулук, ийкемдүүлүк, сынчыл ой-жүгүртүү, 
ассоциалашуудагы жеңилдик, чыгармачылык эргүү, 
пикир-сунуштарды колдоого алуу, өз алдынча изде-
нүү ишмердүүлүгү ж.б.; 

 кесиптик компетенцияларды өнүктүрүү – 
реалдуу өндүрүштүк практикада кесиптик билимди, 
билгичтикти жана көндүмдү эффективдүү колдонуу. 

Окутуудагы күтүлүүчү натыйжалар анын жекече 
билим берүүдөгү максаттары болуп калат. Билим 
берүүдөгү мындай максатка ылайыкташуу – диагноз-
доочу максатка шайкеш келүү деп аталды, анын не-
гизги түшүнүгү – “диагноздоочу максаттар” (билим 
берүү, окутуу). Диагноздоочу максаттар (билим бе-
рүүдөгү) – бул окутуучу же башка эксперт тарабынан 
баалоого же таанып-билүүгө (диагноздоого) мүмкүн 
болгон окутуудагы күтүлүүчү натыйжалардын фор-
масында көрсөтүлгөн максаттар. Эреже боюнча бул – 
студенттердин көндүмдөрү, б.а. алар тарабынан өз-
дөштүрүлгөн аракеттердин топтому. Компетенттүү 
мамиле менен диагноздоочу максаттар билим берүү-
дө бири-бирин теория да, практика да байытуу менен 
параллель өнүгүшкөн. Экөө тең бирдиктүү жалпы 
идеяны тутунушат – билим берүүнүн натыйжага кара-
та багыт алуусун. Компетенттүүлүк мамиле кесип-
тик билим берүүнү күтүлүүчү натыйжалардын топ-
тому менен камсыздаса, ал эми диагноздоочу максат 
ошол натыйжаларга жетүүдөгү бутүндөй билим бе-
рүү процессин өнүктүрөт [4].  

Мына ошентип, окутуунун күтүлүүчү натыйжа-
лары – бул билим, билгичтикти, көндүмдү жана ка-
лыптандырылган компетенцияларды өздөштүрүү, б.а. 
студент окуу процессинин ийгиликтүү аягында эмне-
ни билет, түшүнөт жана жасай алат. 

 “Окутуунун натыйжасы” термини расмий түрдө 
биринчи жолу Болон процессиинин иш-кагаздарында, 



 
 
 
 
 

269 
 
 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА № 9, 2022 

2003-жылы билим берүү министрлеринин Берлин 
конференциясынын коммюникесинде колдонулган. 
Болон процесси 1999-жылы жогорку билим берүүнүн 
жалпы европалык бирдиктүү системасын түзүү алка-
гында жаралган, курамын 48 мамлекет түзөт, анын 
ичинде Кыргызстан да бар. Анын максаттарынын 
бири катары “студенттердин мобилдүүлүгүнүн кени-
ри чөйрөсүн стимулдоодо тиешелүү каражат катары 
баалоо бирдиктеринин системасын түзүү” эсептелет. 
Ошондо ECTS (European Credit Transfer and Accumu-
lation Systems) – чегеримдик бирдиктерди топтоонун 
жана өткөрүүнүн европалык системасы. Системанын 
максаты – квалификацияларды алууну, окутуунун 
бирдиктерин жана студенттердин мобилдүүлүгүн 
пландоонун, ишке ашыруунун, баалоонун, таануунун 
жана легалдаштыруунун процесстерине көмөктөшүү. 

Окутуунун күтүлүүчү натыйжаларын аныктоо 
үчүн көбүнчө Бенджамен Блумдун таксономиясын 
колдонуп келишет, ал билим берүү максаттарын 
(пландалган билим берүү натыйжаларын) үчкө бөлөт: 
когнитивдүү (предметтин мазмунун өздөштүрүүгө 
карата талаптар), психомотордуу (кыймылдуу, нерв-
булчуңдуу ишмердүүлүктү өнүктүрүү) жана аффек-
тивдүү (окууга карата мамиле, эмоционалдуу-баалуу-
лук чөйрөсү), ал өз кезегинде студенттердин таанып-
билүү ишмердүүлүгүнүн тибинен көз-карандылыкта 
алты бөлүмгө бөлүнөт: билим, түшүнүү, колдонуу, 
талдоо, синтез, баалоо. 

Окутуунун натыйжаларына жетишүүнүн негиз-
ги көрсөткүчтөрү: 

Билим – бул реалдуулукту таанып-билүү процес-
синин натыйжасы, предметтер жана кубулуштар туу-
ралуу алынган маалыматты, түшүнүктү, талкууну, 
теорияны, ой-жүгүртүүлөрдү системалаштыруу жана 
жалпылоо. 

Билгичтик – өзгөрүлүп туруучу шарттардагы 
практикалык ишмердүүлүктө ээ болгон билим менен 
көндүмдөрдү колдонуу жөндөмдүүлүгү, аракеттерди 
аткаруудагы өздөштүрүлгөн ыкмалар. 

Көндүмдөр – колдонуучу, колдонулуучу аракет-
тердин топтому, б.а. кызматкер тарабынан өзүнүн иш-
мердүүлүгүндө билим, билгичтиктерди мотивация 
катары колдонуу менен автоматташтырылган модел-
ге чейин жеткирилген аракети. 

Көндүмдөрдү калыптандыруу окутуудагы ком-
петенттүүлүк мамилеге байланыштуу. Өздөштүрүү-
дөгү ар бир деңгээл үчүн компетенцияларды өнүктү-
рүүнүн максаттуу деңгээли аныкталат, ага белгилүү 
көндүмдөр дал келет. Бул учурда компетенцияларды 
түшүнүү үчүн эки негизги мамиле каралат: 

 Америкалык мамиле - компетенция кызмат-
кердин жүрүм-турумун көрсөткүчү катары каралат. 
Компетенция – кызматкердин негизги мүнөздөмөсү, 
ага ээ болуу менен ал туура жүрүм-турумун көрсө-
түшү керек, анын натыйжада жумушунда жогорку 

көрсөткүчтү жаратуусу зарыл. 
 Европалык мамиле - компетенцияларды жумуш-

тагы маселелерди чечүү же күтүлүүчү натыйжаларды 
баяндоочу катары каралат. Компетенция – мекеме-
ишканаларда кабыл алынган стандарттардын не-
гизинде кызматкердин аракеттенүү жөндөмдүүлүгү. 

Билим берүү процессиндеги түрдүү катышуучу-
лардын көз-карашы боюнча “компетенция” жана 
“окутуунун натыйжасы” түшүнүктөрүн бөлүп кароо 
зарыл. Компетенциялар – бул илимдин, түшүнүүнүн, 
билгичтиктин, көндүмдөрдүн жана жөндөмдүүлүк-
төрдүн кыймылдуу топтому. Компетенциялар натый-
жага карата багыт алат, ал эми натыйжа катары белги-
лүү болгондой алынган билим, билгичтик, көндүм жа-
на өзгөрүлүп туруучу чөйрөнүн практикасында кол-
донулуучу жөндөмдүүлүк эсептелет. Окутуунун на-
тыйжалары студенттер тарабынан жетишилген ком-
петенциялардын деңгээлин чагылдырат жана окутуу 
процессине багытталат.  

Окутуунун натыйжалары: 
 студентке окутуу процессинин жүрүшүндө 

андан эмне күтүлө тургандыгын жана жетишилген на-
тыйжа кандай критерийлер боюнча баалана турган-
дыгын түшүнүүгө жардам берет; 

 пландалган натыйжаларга жетүүдөгү окутуу-
чулардын көңүлүн жана аракеттерин күчтөндүрөт жа-
на адекваттуу баалоону жүргүзөт; 

 багыты боюнча бүтүрүүчүнүн реалдуу мүм-
күнчүлүктөрү тууралуу потенциалдуу иш берүүчү-
лөргө ачык сунуштарды берет [5].  

“Натыйжа аркылуу” мамилени колдонууда билим 
берүү стандарттарындагы конкреттүү дисциплиналар 
боюнча окутуунун натыйжаларынын жана компе-
тенцияларынын түшүндүрмөсүнүн катышы кыйын-
чылыктарды жаратышы мүмкүн, себеби учурда көптө-
гөн дисциплиналар боюнча методикалык иштелмелер 
(китептер, окуу куралдары, көрсөтмөлөр) даярдалып, 
алардын басмадан чыгып калгандыгына байланыштуу. 
Андыктан билим берүү программасында, модулдарда 
жана күтүлүүчү натыйжаларга карата кайрадан тездик 
менен дисциплиналар боюнча окуу материалдарынын 
мазмунун өзгөртүүгө карата аракеттерди жасашыбыз 
зарыл. Алдыдагы кыйынчылыктарга карабастан бул 
кырдаалдан чыгуу максатында окутуучулар тарабынан 
жогорку кесиптик билим берүүнүн мамлекеттик стан-
дарттарынын талаптарына ылайык билим берүү про-
граммаларын жаңылоо керек [6-7].  

Мында билим берүү программаларынын өзүнчө 
жеке элементтери боюнча окутуунун натыйжаларын 
түзүү менен компетенциялардын топтомун бүтүндөй 
өлчөөнү эмес, окутуучуга дисциплинанын өздөштү-
рүлүшүнүн конкреттүү көрсөткүчүн аныктоого жана 
окутуунун натыйжаларын баалоону түшүнүктүү жана 
ачык жүргүзүүгө мүмкүнчүлүк берет. 

Окутуунун натыйжалары төмөнкү иш-кагаздар 

аркылуу көрсөтүлөт: 
 бүтүрүүчүнүн компетенттүүлүк моделинде; 
 компетенцияларды калыптандыруу програм-

масында; 
 окуу планынын компетенттүүлүккө багыт-

талган бөлүгүндө; 
 баалоо каражаттарынын фондунда; 
 дисциплинанын жумушчу программаларын-

да, окуу методикалык комплексинде; 
 жыйынтыктоочу комплекстик сыноолордун 

программасында. 
Корутунду. Компетенттүүлүк мамиленин неги-

зинде түзүлгөн билим берүү программалары ар бир 
окуу модулундагы окутуунун натыйжаларын түзүүгө 
өбөлгө болот. Окутуунун натыйжалары – студент-
тердин жана бүтүрүүчүлөрдүн күтүлүүчү жана өлчө-
нүлүүчү жетишкендиктери, алар билим, билгичтик, 
көндүмдөр жана окуу ишмердүүлүгү аркылуу мүнөз-
дөлөт. Мына ошентип, окутуунун натыйжаларын 
аныктоо зарыл, себеби, аларга карата студенттердин 
учурдагы жетишкендиктерин кароого, ошондой эле 
өз убагында зарыл болгон түзөтүүлөрдү окуу процес-
сине киргизүүгө мүмкүнчүлүк болот.  

Биринчиден, натыйжалардын жыйындысын 
аныктоо менен көрсөтүлгөн көндүмдү өнүктүрүү 
үчүн алардын ар бирин баалоо маанилүү, ошондой 
эле билим берүү программасын, модулду, дисципли-
наны өздөштүрүүнүн чегинде натыйжага жетүүнүн 
мүмкүнчүлүгү талдоого алынат. 

Экинчиден, натыйжалар сөзсүз окутуунун жана 
билим берүү программасынын максатына дал келиши 
керек жана милдеттүү түрдө бири-бири менен удаа-
лаштыгын сакташы зарыл. 

Үчүнчүдөн, күтүлүүчү натыйжалардын саны көп 
болбошу керек, себеби, баалоодо кыйынчылыктарды 
жаратат. 

Төртүнчүдөн, күтүлүүчү натыйжалар негизинен 
кыймыл-аракеттерди көрсөткөн активдүү этиштерден 
түзүлүшү зарыл. 

Мына ошентип, жаңы жогорку кесиптик билим 
берүүнүн мамлекеттик билим берүү стандарттарынын 
кабыл алынышы менен кесиптик даярдоонун мазму-
нун түзүүгө карата дисциплиналык мамиледен толук 

кетүүнү шарттайт. Бул билим берүү программасын-
дагы модулдук түзүлүштүн милдеттүү талабы болуп 
эсептелет. Ошондой эле окуу планындагы өздөштүрү-
лүүчү дисциплиналардын окутуунун натыйжаларына 
карап түзүлгөн билим берүү программасындагы ком-
петенцияларды калыптандыруу процессин пландоо 
менен тыгыз байланышта түзүлүшүнө өзгөчө маани 
берүү керек. Натыйжада төмөндөгүдөй үзгүлтүксүз 
удаалаштыкты алууга болот: “компетенция – компе-
тенцияларга ээ болуу деңгээли – дисциплинаны оку-
туунун натыйжалары – компетенциялардын калып-
тануу деңгээлин баалоонун критерийлери – конкрет-
түү бөлүмдүн (теманын) билим берүүдөгү натыйжа-
лары”. Мындай удаалаштыкты ачык көрсөтүү менен 
жетишилген окутуудагы натыйжалардын сапатынын 
кыймылдуулугун чагылдырууга болот, б.а. төмөндөн 
жогору карай. 

